
АННОТАЦИЯ  

Мазкур мақолада Ўзбекистонда 2017-2021 йилларга мўлжалланган Ҳаракатлар 
стратегиясида келиб чиқиб бюджет ошкоралиги ва шаффофлигини таъминлашга қаратилган 
ислоҳотлар баён этилган. Ҳудудлар ижтимоий-иқтисодий ривожланиш дастурларини 
молиялаштириш жараёни очиқлигини кенгайтириш юзасидан таклиф ва тавсиялар 
келтирилган. 
Тадқиқотнинг мақсади – ҳудудларни ижтимоий-иқтисодий ривожлантириш дастурларини 
молиялаштиришнинг шаффофлиги борасидаги мавжуд ҳолатни таҳлил қилиш, келгусида 
шаффофликни орттириш орқали маҳаллий бюджетлар маблағларидан самарали 
фойдаланишга қаратилган таклиф ва тавсиялар ишлаб чиқиш.   

Тадқиқотнинг илмий янгилиги: 
1. Бюджет маблағларининг сарфланишида республика даражасида, ҳудудий (вилоят, 

туман ва шаҳарлар) бюджетлар самарали ижросини таъминлашда жамоатчиликни назоратини 
кучайтиришда оммавий нашрларнинг ўрнини ошириш зарурлиги илмий асосланган; 

2. Фуқароларнинг бюджетлар ижросини назорат қилишда фаоллигини кучайтириш 
орқали ҳудудларни ижтимоий-иқтисодий ривожлантириш учун белгиланган тадбирларни 
молиялаштиришга йўналтирилишга эришиш таклиф этилган; 

3. Бюджет жараёнларининг шаффофлигини таъминлаш мақсадида бюджет ижроси 
билан боғлиқ кўрсаткичларни ҳудудий (вилоят, туман ва шаҳарлар) ижро органлари расмий 
интернет сайтлари ва даврий нашрларида мунтазам эълон қилиб бориш зарурлиги ёритилган. 
Калит сўзлар. Давлат бюджети, маҳаллий бюджетлар, бюджетдан молиялаштириш, бюджет 
жараёни, бюджет жараёни шаффофлиги, ҳудудий дастурларни молиялаштириш. 

ABSTRACT 
This article describes reforms aimed at ensuring openness and transparency of the budget in 

Uzbekistan based on the Action Strategy for 2017-2021. Suggestions and recommendations were 
made to increase the transparency of the process of financing regional programs of socio-economic 
development. 

The purpose of the study is to analyze the current situation with the transparency of financing 
programs for the socio-economic development of regions, to develop proposals and recommendations 
for the effective use of local budgets in the future by increasing transparency. 

Scientific novelty of the research: 
1. The need to increase the role of mass media in strengthening public control over the 

spending of budget funds at the national level, ensuring the effective implementation of regional 
(regional, district and city) budgets; 

2. It is proposed to achieve the focus on financing the planned activities for socio-economic 
development of the regions by strengthening the activity of citizens in monitoring the implementation 
of budgets; 

3. In order to ensure the transparency of budget processes, it is necessary to regularly publish 
indicators related to budget execution on the official websites and periodicals of territorial (regional, 
district and city) executive bodies. 
Keywords. State budget, local budgets, budget funding, budget process, budget process transparency, 
funding of regional programs. 

ПУТИ ОБЕСПЕЧЕНИЯ ПРОЗРАЧНОСТИ ФИНАНСИРОВАНИЯ ПРОГРАММ 
СОЦИАЛЬНО-ЭКОНОМИЧЕСКОГО РАЗВИТИЯ РЕГИОНОВ 

 
АННОТАЦИЯ 

В данной статье описываются реформы, направленные на обеспечение открытости и 
прозрачности бюджета в Узбекистане на основе Стратегии действий на 2017-2021 годы. 
Внесены предложения и рекомендации по повышению прозрачности процесса 
финансирования региональных программ социально-экономического развития. 

Цель исследования - проанализировать текущую ситуацию с прозрачностью 
финансирования программ социально-экономического развития регионов, разработать 
предложения и рекомендации по эффективному использованию местных бюджетов в 
будущем за счет повышения прозрачности. 

Научная новизна исследования: 
1. Необходимость повышения роли СМИ в усилении общественного контроля за 

расходованием бюджетных средств на национальном уровне, обеспечении эффективного 
исполнения региональных (областных, районных, городских) бюджетов; 

2. Ориентацию на финансирование мероприятий социально-экономического развития 
регионов предлагается добиваться за счет усиления активности граждан в мониторинге 
исполнения бюджетов; 

3. В целях обеспечения прозрачности бюджетных процессов необходимо регулярно 
публиковать показатели исполнения бюджета на официальных сайтах и в периодических 
изданиях территориальных (областных, районных, городских) органов исполнительной 
власти. 
Ключевые слова. Государственный бюджет, местные бюджеты, бюджетное финансирование, 
бюджетный процесс, прозрачность бюджетного процесса, финансирование региональных 
программ. 

Кириш 
Республикада давлат бошқарувининг очиқлиги ҳамда шаффофлигига эришиш, халқаро 

рейтинглардаги ўрнини яхшилаш, иқтисодий ва молиявий статистика маълумотларидан 
фойдаланиш имкониятларини кенгайтириш ва бюджет жараёни очиқлигини оширишнинг 
янги механизмларини жорий этиш бўйича изчил ишлар олиб борилмоқда. Мазкур ислоҳотлар 
негизини 2017-2021 йилларга мўлжаллаб қабул қилинган Ўзбекистон Республикасини 
ривожлантириш бўйича Ҳаракатлар стратегияси ташкил этади. Ҳаракатлар стратегиясида 
«вазирликлар, идоралар, хўжалик бошқаруви органлари ҳамда маҳаллий ҳокимият 
органларининг фаолияти шаффофлигини таъминлаш» вазифаси белгиланган [1]. 

Ўзбекистон Республикаси Президенти Шавкат Мирзиёев давлат бюджети ҳақида 
тўхталиб, шундай дейди: «Давлат бюджети ўлчовсиз эмас, маблағларни қаттиқ тежаш, 
белгиланган мақсад учун ва оқилона ишлатишни таъминлаш зарур. Бу – ҳаммага равшан ва 
рад этиб бўлмайдиган ҳақиқат» [2].  

Дарҳақиқат, давлат функция ва вазифаларининг ўз вақтида, узлуксиз 
молиялаштиришга хизмат қилувчи давлат молияси соҳаси ва уни бошқариш соҳасида 
ошкораликни ошириш, бюджет маълумотларининг шаффофлигини таъминлаш ва фуқаро-
ларнинг бюджет жараёнидаги иштирокини кенгайтириш долзарб масалалардан биридир. 
Мазкур йўналишда халқаро амалиётдаги ривожланиш тенденциялари давлат бюджети 
маблағлари ҳисобидан бюджетлаштиришни янада шаффофлаштириш нафақат 
макродаражада, шунингдек, ҳудудларнинг ижтимоий-иқтисодий ривожланишида ҳам муҳим 
омил бўлиб хизмат қилади. Айниқса, ҳудудларни ижтимоий-иқтисодий ривожланиш 
дастурларини шакллантириш, мазкур дастурларни молиялаштириш манбаларини аниқлаш, 
ҳудудларда амалга оширилиши режалаштирилаётган дастурларни молиялаштириш 
манбаларини борасидаги маълумотлар шаффофлигини таъминлаш бугунги куннинг долзарб 
ислоҳотлари ҳисобланади.  

Тадқиқотнинг мақсади – ҳудудларни ижтимоий-иқтисодий ривожлантириш 
дастурларини молиялаштиришнинг шаффофлиги борасидаги мавжуд ҳолатни таҳлил қилиш, 
келгусида шаффофликни орттириш орқали маҳаллий бюджетлар маблағларидан самарали 
фойдаланишга қаратилган таклиф ва тавсиялар ишлаб чиқиш. 

Мавзунинг ўрганилганлик даражаси 
Бюджет жараёни очиқлиги ва шаффофлиги борасидаги илмий тадқиқотларга эътибор 

қаратадиган бўлсак, Ravi Duggal, Nilachala Acharya and Anjali Gargлар фикрича: «Бюджет 
жараёнида жамоатчиликнинг иштироки алоҳида аҳамиятга эга, чунки мамлакат ва унинг 
халқининг эҳтиёжлари ва устуворликларини акс эттирувчи бюджетлар ҳар қандай давлат 
сиёсатининг, хусусан, хизматлар кўрсатиш сиёсатининг муваффақиятининг асосидир. 
Хизматлар фуқаролар эҳтиёжларини қондириш ва сифатли бўлишини таъминлаш учун 
фуқаролар - хизмат олувчилар - бюджет жараёнининг барча босқичларида иштирок этишлари 
керак»[3]. 

Яна бир тадқиқотда «Фуқароларнинг бюджетлаштиришдаги иштироки (Participatory 
budgeting) фуқаролар давлат ресурсларини тақсимлаш борасида ўйлаш ва музокара олиб 
бориш жараёнидир. Фуқароларнинг бюджетлаштиришдаги иштирокида фуқароларни жалб 
қилиш, ўқитиш ва кучайтириш имкониятларини яратади, бу эса янада фаол фуқаролик 
жамиятини шакллантириш ва ривожлантиришга хизмат қилади» [4]. 
Иқтисодчи олим А.Исламкулов тадқиқотларида маҳаллий бюджетларнинг зиммасига 
юклатиладиган функция ва вазифаларнинг бюджет билан таъминланганлик даражаси таҳлил 
қилинган бўлиб, бюджет трансфертларини ажратишда айнан бюджет билан таъминланганлик 
даражасини инобатга олиш масалалари тадқиқ қилинган [5].  

Маҳаллий иқтисодчи олим М.Мансуровнинг фикрича: «Бозор иқтисодиёти шароитида 
давлат харажатлари ва даромадлари ислоҳотларнинг марказий нуқтасига айланди ва давлат 
бюджети ижросини таъминлашда шаффофлик тамойиллари иқтисодий кўрсаткичларни 
бошқаришнинг асосига айланади. Фуқаролар ҳукуматлар жамоат ресурсларини қандай 
бошқаришларини билиш ҳуқуқига эгадирлар» [6]. 

Тадқиқот методологияси 
Илмий тадқиқот давомида илмий абстракциялаш, гуруҳлаш, анализ ва синтез 

усулларидан самарали фойдаланилган.  
Жумладан, маҳаллий бюджетлар, уларнинг ҳудудларни ижтимоий-иқтисодий 

ривожлантириш дастурларини молиялаштиришдаги ўрнини тадқиқ қилишда ушбу йўналишда 
илмий изланишлар олиб борган ва бораётган олимларнинг тадқиқотлари илмий 
абстракциялаш усулида тадқиқ ҳамда таҳлил қилинди. 

Ўзбекистонда ҳудудларни ижтимоий-иқтисодий ривожлантириш дастурларини 
молиялаштириш ҳолатини таҳлил қилиш ва таклифлар беришда анализ ва синтез усулидан 
самарали фойдаланилди. 

Таҳлил ва натижалар 
Ўзбекистон Республикаси Президентининг 2018 йил 22 августдаги ПҚ-3917-сон 

«Бюджет маълумотларининг очиқлигини ва бюджет жараёнида фуқароларнинг фаол 
иштирокини таъминлаш чора-тадбирлари тўғрисида»ги, 2019 йил 25 февралдаги ПҚ-4210-сон 
«Ўзбекистон Республикасининг халқаро рейтинглар ва индекслардаги ўрнини яхшилаш чора-
тадбирлари тўғрисида»ги, 2019 йил 9 апрелдаги ПҚ-4273-сон «Давлат бошқарувининг 
очиқлиги ва шаффофлигини таъминлаш ҳамда мамлакатнинг статистика салоҳиятини 
ошириш юзасидан қўшимча чора-тадбирлар тўғрисида»ги қарорлари қабул қилинди. 

Давлат бюджети маблағларини тақсимлашда 2019 йилдан бошлаб фуқаролар иштирок 
эта бошлади, яъни туман (шаҳар)лар бюджетлари қўшимча манбаларининг камида 10 фоизини 
жамоатчилик фикри асосида шакллантирилган тадбирларга йўналтиришни назарда тутадиган 
механизми жорий этилди. Молия вазирлиги томонидан ҳар йили ишлаб чиқиладиган 
«Фуқаролар учун бюджет» ахборот нашри жамоатчилик муҳокамаси учун эълон қилинадиган 
бўлди ва «Очиқ бюджет» ахборот портали (www.openbudget.uz) ишга туширилди. 

Бюджет шаффофлиги ҳақида фикр билдирганда, алоҳида қайд этиш ўринлики, «ИҲХТ 
ташкилотининг Халқаро Бюджет ҳамкорлиги (The International Budget Partnership (IBP)) 
стандарти 1997 йилда ташкил этилган бўлиб, бюджет шаффофлиги бошқарув яхшилаш ва 
глобал қашшоқлик камайтириш учун бир восита бўлиб, бюджет жараёни шаффофлиги ва унга 
Ҳукумат жавобгарлиги муҳимлигини илгари суради» [7]. Мазкур стандартга фуқаролар ва 
фуқаролик жамиятига қаратилган бўлиб, у қуйидагиларни ўз ичига олади:  

1. Мамлакатда жойлашган фуқаролик жамияти ташкилотларининг кўникма ва 
билимларини мустаҳкамлаш; 

2. Бутун дунё бўйлаб бюджет шаффофлиги, иштироки ва ҳисобдорлиги ҳолатини 
ўрганиш ва мониторинг қилиш; 

3. Бюджет масалаларида фуқаролар фаоллигини рағбатлантириш учун халқаро 
манфаатдор томонлар билан ишлаш ва ҳукуматнинг очиқ бўлишдаги ютуқларини, шунингдек 
стратегик ва самарали амалиётларни хабардор қилишга шароит яратишни назарда тутади. 

Мазкур стандартга Ҳукуматларнинг амал қилиши 2006 йилдан бошлаб ҳар икки йилда 
бир марта очиқ бюджет тадқиқотини ўтказади. Мазкур сўровномаларда алоҳида учта жиҳатга 
эътибор қаратилади. 

 
1-расм. Халқаро Бюджет ҳамкорлиги (The International Budget Partnership (IBP)) 

стандарти жиҳатлари 
 

бюджет 
шаффофлиги бюджет иштироки бюджет назорати

1-расмга мувофиқ, бюджет шаффофлигида 8 та асосий бюджет ҳужжатлари 
жамоатчиликка очиқлиги, ўз вақтида ва тўлиқлиги, давлат молиявий бошқарувида халқаро 
тажрибада қабул қилинган умумий мезонларга асосан ташкил этилиши, бюджет жараёнининг 
эълон қилинишига эътибор қаратилади. Тадқиқотнинг ушбу бўлими «Очиқ бюджет 
индекси»ни ҳисоблаш учун ишлатилади. Мамлакатларга 0 дан 100 гача балл берилади ва улар 
бюджет шаффофлиги даражасига кўра жойлашади. Бюджет иштироки – Ҳукуматлар 
фуқаролик жамияти ва кенг жамоатчиликка бюджет жараёнига жалб қилиш имкониятини 
бериб, давлат ресурсларини тўплаш ва сарфлашга қарорлар қабул қилишда ўз ҳиссасини 
қўшади; Бюджет назорати – давлат бюджетига молиявий ресурсларнинг (мустақил фискал 
институтлар, қонун чиқарувчи органлар ва олий аудиторлик институтлари) тўпланиши ва 
сарфланишини мунтазам кузатиб борилишини билдиради. 

Бизнингча, фуқароларнинг бюджет жараёнидаги иштироки ва бюджет шаффофлиги 
ҳукуматга бюджетни тузиш бўйича аниқ кўрсатмалар беради ва ушбу жараёнда тез-тез 
учрайдиган қийинчиликларни қандай ҳал қилиш бўйича таклифларни илгари суради. Бунинг 
учун, аҳолининг молиявий саводхонлигини ошириш, фуқароларга бюджет ҳақида оддий содда 
тилда турли тушунишга ёрдам берувчи йўриқномалар ишлаб чиқиш, аниқ мисоллар билан 
тушунтириб бериш ишларини ташкил этиш мақсадга мувофиқ бўлади.  

Шу ўринда, Грузиянинг мазкур йўналишдаги тажрибасини кўриб чиқадиган бўлсак, 
2018 йил учун Фуқароларнинг бюджети қўлланмасида ушбу мамлакат фуқароларига ҳукумат 
солиқ ва бошқа даромадлар орқали жалб қилинган маблағлардан қандай фойдаланишни 
режалаштираётгани, белгилаган мақсадлари содда тилда тушунтирилган, шунингдек, 
қўшимча маълумот олиш имкони яратилган. Қўлланма махсус сиёсат ва дастурларга нисбатан 
ишонч уйғонишига, аҳоли бюджет режасини қўллаб-қувватлашига, унинг ижроси жараёнида 
ҳукумат билан алоқада бўлишига ёрдам берган [8]. 

Бизнингча, бюджет жараёни шаффофлиги ва фуқароларнинг фаол иштироки бюджетни 
назорат қилиш, ҳукуматнинг ўз мақсадлари ва сиёсатини халққа етказиш имконини тақдим 
этади, ҳукумат ва аҳоли ўртасида ошкоралик ва фикр алмашиш таъминланади. Шаффофликка 
асосланган бошқарув модели эса замонавий давлат бошқарувининг бош мақсадидир. 
Шунингдек, фуқаролар давлат бюджетининг ҳолатини билиши билан бирга бюджет 
сиёсатининг устувор йўналишларини ҳақида ҳам хабардор қилиниши зарур, бунинг учун 
бюджет жараёнининг дастлабки босқичларида фуқаролар фикрини ҳисобга олишнинг 
институционал механизмларини яратиш лозим. 

 

 
2-расм. Сурхондарё вилоятида 2020 йилда бюджетга оид маълумотларнинг эълон 

қилиниши ҳолати (Муаллиф ишланмаси). 
 

Ривожланган бозор иқтисодиёти давлатларида фуқароларнинг бюджет жараёнидаги 
иштирокини таъминлаш учун бюджет маблағларини сарфлашга алоҳида эътибор қаратилиб, 
бюджет шаффофлиги ва очиқлиги принципига устуворлик берилади. Масалан, Буюк 

Британияда ҳукуматнинг даромадлари ва харажатлари тўғрисидаги маълумотлар сайтда эълон 
қилинади. АҚШда веб-порталлар давлат харажатларини иложи борича аниқроқ кузатиб бориш 
учун ишлатилади. Шу мақсадда ecovery.gov – бюджет харажатларини назорат қилиш тизими 
ҳамда USAspending.gov – давлат грантлари ва субсидияларни тақсимлаш тизими жорий 
этилган. 

Яна шуни алоҳида қайд этиш ўринлики, ҳудудларнинг ижтимоий-иқтисодий 
ривожланиш дастурларини маблағ билан таъминлашда фуқароларнинг фаол иштироки лозим. 
ўйлаймизки, маҳаллий аҳолининг маҳаллий даражадаги бюджетлаштиришдаги иштироки, 
ҳудудларни ривожлантиришнинг устувор йўналишларини белгилашга жалб қилиниши аҳоли 
фаровонлигини ошириш муаммоларини ҳал этишга комплекс ёндашувнинг вужудга келишига 
замин яратади.  

2-расм маълумотларига кўра, 2020 йилда жами оммавий ахборот воситалари 48 та 
чиқишлар амалга оширилган. Жумладан, ҳар бир чоракда 4 марта телевидение, 8 марта 
вазирлик тасарруфидаги оммабоп журналларда умумий ҳажми 20 босма табоқдан иборат 
маълумотлар эълон қилинган. 
Шу ўринда, яна бир нарсани алоҳида таъкидлаш ўринли, хусусан Ўзбекистон Республикаси 
Молия вазирлиги ва БМТТДнинг "Ўзбекистонда барқарор ривожланишни молиялаштириш" 
лойиҳаси доирасида https://openbudget.uz/ портали ишга туширилган. Мазкур порталди 
ташаббуслар доскаси яратилган бўлиб, жараён 3 босқичдан иборат ҳисобланади. Биринчи 
босқичда 30 кун давомида аҳолидан ташаббуслар қабул қилинади. Иккинчи босқичда 11 кун 
давомида ташаббуслар кўриб чиқилади ва учнчи, сўнгги босқичда авоз бериш орқали энг кўп 
овоз олган ташаббусларга бюджет маблағларини ажратилади.   

Хулоса ва таклифлар  
Фикримизча, олиб борилган таҳлилларган таянилган ҳолда қайд этиш ўринлики, 

ҳудудларни ижтимоий-иқтисодий ривожлантириш дастурларини молиялаштириш бўйича 
амалга оширилган ишларни оммавий-ахборот воситалари эълон қилиб бориш жуда суст 
ҳисобланади, шунингдек, ташаббусли бюджетда аҳолининг иштироки жуда суст. Кўпроқ халқ 
муҳокамалари асосида бюджет харажатлари сарфланиш йўналишларини белгилаш, аҳолининг 
ташаббускорлигини ошириш билан бирга молиявий саводхонлигининг ошишига хизмат 
қилади. Натижада, аҳолининг давлат органлари фаолиятидан қониқишининг ортиши 
таъминланади.  

Бюджет маблағларининг сарфланиши нафақат республика даражасида, ҳудудий 
(вилоят, туман ва шаҳарлар) бюджетлар самарали ижросини таъминлаш, фуқароларнинг 
бюджетлар ижросини назорат қилишда фаоллигини кучайтириш ва ҳудудларни ижтимоий-
иқтисодий ривожлантириш учун белгиланган тадбирларни молиялаштиришга 
йўналтирилиши ҳамда бюджет ижроси бўйича жамоатчилик назорати аҳамиятини оширишга 
хизмат қилади. Шунингдек, бюджет жараёнларининг шаффофлигини таъминлаш мақсадида 
бюджет ижроси билан боғлиқ кўрсаткичларни ҳудудий (вилоят, туман ва шаҳарлар) ижро 
органлари расмий интернет сайтлари ва даврий нашрларида мунтазам эълон қилиб бориш 
муҳим ҳисобланади. 

